
iqtisodiyot”ga o‘tish strategiyasini tasdiqlash to‘g‘risida”gi PQ-447-son Qarori qabul 

qilindi [6,1-b]. 

Yashil iqtisodiyot”ning har bir mamlakat ijtimoiy-iqtisodiy barqarorligini 

ta‘minlashdagi o‘rni yuzasidan quyidagilarni xulosa sifatida tavsiya qilamiz: 

-davlat xarajatlarida yashil iqtisodiyotga sarflanayotgan kapital qo‘yilmalar 

miqdorini yanada ko‘paytirish; 

-yashil iqtisodiyotga o‘tishdagi to‘siqlarni bartaraf etish; 

-xo‘jalik yuritish va atrof-muhit o‘rtasidagi o‘zaro bog‘liqlikni ta’minlash; 

-iqtisodiy faoliyat tufayli uzoq istiqbolda atrof-muhitga yetkaziladigan zararni 

minimallashtirish; 

-energiya samaradorligini kuchaytirish bo‘yicha ko‘rsatkichlarni doimiy 

ravishda oshirib boorish. 

Жаҳон хўжалиги ривожланишининг турли босқичларида мамлакатлар, 

жумладан, уларнинг ҳудудлари ва турли минтақаларда барқарор ривожланиш 

механизми самарадорлигини оширишга қаратилган давлат ва ҳудудий 

дастурлар таркиби такомиллашиб, уларнинг амал қилиш тамойиллари ҳам 

йилдан йилга кучайтириб борилмоқда. Хусусан, БМТ томонидан элон қилинган 

2030 йилга қадар бўлган муддатда барқарор ривожланишнинг 17 та мақсадлари 

бўйича ривожоланиш тенденциясига эришиш имкониятини берувчи давлат ва 

ҳудудий дастурларни ишлаб чиқиш ва уларни амалга оширишнинг самарали 

механизмларини шакллантириш мураккаб жараён ҳисобланади. Жумладан, 

мамлакатимиз Президенти Ш.М. Мирзиёев томонидан республика турли 

ҳудудларини комплекс ва барқарор ривожланиш тенденцияларига эришишини 

таъминлашда “ялпи ҳудудий маҳсулот ҳажми 6,0-7,0 фоиз миқдорда ўсишини 

таъминлашга қаратилган ҳудуднинг табиий географик жойлашуви, 

ихтисослашуви, меҳнат ресурслари ҳамда инфратузилмавий имкониятларини 

инобатга олган ҳолда саноат, қишлоқ хўжалиги, экспорт, инвестициялар, 

қурилиш, хизмат кўрсатиш ва бошқа тармоқлар бўйича кичик дастурларни 

ишлаб чиқиш” [1] вазифаси белгиланган бўлиб, ушбу вазифани самарали ҳал 

этилишини таъминлашда ишлаб чиқиладиган дастурларни халқаро стандартлар 

тизимига интеграциялаш талаб этилади. 

Мамлакатда минтақани барқарор ривожлантириш борасида амалга 

оширилаётган давлат дастурлари самарадорлигини, уларни амалга оширишнинг 

устувор йўналишлари ва ҳозирги ҳолати бўйича умумлаштирилган 

кўрсаткичларни таҳлил қилиш асосида мазкур соҳдаги мавжуд муаммоларни 

аниқлаган ҳолда, халқаро стандартлар тизимига мос келувчи дастурларни 

ишлаб чиқиш асосида республика вилоятларини барқарор ривожлантириш 

механизми самрадорлигини оширишга эришилади. Жумладан, мамлакатимизда 

минтақани барқарор ривожлантириш борасида амалга оширилаётган давлат ва 

ҳудудий дастурлар самарадорлигини баҳолаш мақсадида Халқаро барқарор 

ривожланиш институти (International Institute for Sustainable Development – 

IISD) билан Ўзбекистон Республикаси экология, атроф-муҳитни муҳофаза 

қилиш ва иқлим ўзгариши вазирлиги томонидан ўзаро ҳамкорликда ўтказилган 

тадқиқотлари натижаларидан фойдаланишни лозим топдик. 

Ўтказилган тадқиқот натижаларига кўра, мамлакатда минтақани барқарор 

ривожлантириш йўналишлари сифатида қуйидаги шартли белгилаш 

ўтказилган: 

- иқтисодий ислоҳотлар самарадорлиги сифатида мамлакатнинг барқарор 

ривожланиш индекси белгиланган; 

- экологик барқарорлик йўналиши бўйича мамлакатнинг атроф муҳит 

самарадорлиги индекси кўрсаткичлари белгилаб олинган; 

- ижтимоий йўналишдаги барқарорлик борасида инсон тараққиёти 

индекси белгиланган. 

1-жадвал 

Ўзбекистоннинг глобал рейтинглардаги ўрни [2] 

Рейтинг тизимлари 

Сўнги ўн 

йилликдаги 

тенденция 

Сўнгги уч 

йилликдаги 

тенденция 

Атроф-муҳит самарадорлиги 

индекси 

+1,90 рейтинг 

балл 

Ўзгаришсиз 

қолган 

Барқарор ривожланиш индекси +9,0 фоиз +3,0 фоиз 

Инсон тараққиёти индекси +1,0 фоиз +7,0 фоиз 

 

Демак, тадқиқот натижаларига кўра, сўнгги ўн йиллик давр мобайни 

мамлакатда барқарор ривожланиш индекси бўйича кўрсаткичи 9,0 фоизга 

ортиб, иқтисодий йўналишда амалга оширилаётган давлат дастурларининг 

барқарор ривожланиш механизми экологик ва ижтимоий йўналишдаги 

дастурларга нисбатан самарали эканлиги аниқланган. Жумладан, сўнгги уч йил 

мобайнида мамлакатда инсон тараққиёти индекси 7,0 фоизга ортиб, ижтимоий 

йўналишдаги ислоҳотларни барқарор ривожланиш механизми иқтисодий ва 

экологик йўналишлардаги дастурларга нисбатан самарали эканлиги 

исботланган (1-жадвалга қаранг).  

Шу ўринда таъкидлаш жоизки, 2014 йилга нисбатан инсон тараққиёти 

индекси 2023 йилда 1,0 фоизга ортган бўлса, 2015-2020 йилларда 6,0 фоизга 

камайиб, 2021-2023 йилларда 7,0 фоизга ортганлиги билан хаарактерланади. 

Ушбу ҳолат Янги Ўзбекистон ислоҳотларининг дастлабки босқичида ижтимоий 

йўналишдаги давлат дастурларининг барқарор ривожланиш механизми 

самарасиз бўлиб, сўнгги йилларда ривожланиш векторига эга бўлиб 

келаётганлиги билан изоҳланади. Жумладан, экологик йўналишда амалга 

оширилаётган давлат дастурларининг ҳам барқарорлик механизмини 

такомиллаштириш зарурияти мавжуд эканлиги сўнгги уч йилликда 

мамлакатнинг атроф муҳит самарадорлиги бўйича рейтинг кўрсаткичлари 

ўзгаришсиз қолганлиги, шунингдек, республикада барқарор ривожланиш 

индексининг таҳлил этилаётган даврда 3,0 фоизга ортганлиги республика 

вилоятларининг иқтисодий ривожланиш салоҳиятидан етарли даражада 

фойдаланилмаётганлигини кўрсатади. 

Ўткзилган тадқиқот доирасида мамлакат иқтисодий тараққиётининг 

асосий тенденциялари ва кўрсаткичларига баҳо бериш орқали унинг ўзига хос 

хусусиятларини аниқлашга эришилган. Тадқиқотга кўра, мамлакатимиз 

иқтисодий ривожланиш салоҳиятидан барқарор ривожланиш механизми 

самарадорлигини оширишда саноат тармоқларининг сув ресурсларига бўлган 

талаби ортиб бораётганлиги, бирламчи ёқилғи ва энергия ишлаб чиқариш, 

ҳамда қайта тикланадиган энергия манбаларидан фойдаланишда инфратузилма 

етишмовчилиги билан боғлиқ муаммолар мавжуд эканлиги аниқланган (2-

жадвалга қаранг). Бу мамлакатда иқтисодий ривожланиш учун инфратузилмани 

ривожлантириш бўйича инвестицион талаб мавжуд эканлигини кўрсатади. 

2-жадвал 

Ўзбекистоннинг иқтисодий тараққиётига хос хусусиятлари [3] 

Кўрсаткичлар 

Сўнги ўн 

йилликдаги 

тенденция 

Сўнгги уч 

йилликдаги 

тенденция 

Ривожланиш тренди хусусияти 

ЯИМ 

ўсиши 
Ижобий Ижобий 

Узоқ вақт мобайнида ЯИМнинг 

ўртача йиллик ўсиши 5,0 фоиздан юқори 

бўлган 

Расмий 

бандлик 
Ижобий Ижобий 

Ёлланиб ишловчилар билан ўз-ўзини 

банд қилиш ҳисобига расмий бандлик 

ортган 

Ишлаб 

чиқариш 

ҳажмининг 

ўзгариши 

Ижобий  Ижобий  

Ишлаб чиқаришнинг физик ҳажми 

инновация ва янги технологиялар ҳисобига 

ортмоқда 

Бирламчи 

ёқилғи ва 

энергия ишлаб 

чиқариш 

Ўзгармаган Ижобий 

Энергия самарадорлиги кўрсаткичи 

сўнгги йиллардаги инновацион фаоллик 

ҳисобига ортмоқда 

Саноат 

тармоқларида 

сувга бўлган 

талаб 

Салбий Салбий 

Ишлаб чиқариш ҳажмининг ортиши 

сув ресурсларидан интенсив фойдаланиш 

заруриятини оширмоқда 

Қайта 

тикланадиган 

энергия 

манбаларидан 

фойдаланиш 

Салбий 

Сезиларсиз 

ижобий 

тенденция 

2021 йилдан кейинги даврда қуёш ва 

шидроэнергетика ривожлантирилмоқда, 

инфратузилма етишмовчилиги муаммоси 

мавжуд 

 

Шу билан биргаликда, тадқиқот доирасида экологик йўналишдаги 

барқарор ривожланиш механизми ҳолатига ҳам баҳо берилиб, бунда 

мамлакатда экологик муаммолар тобора авж олиб бораётганлиги аниқланган. 

